ტექნიკური დავალება 
ბორჯომის მინერალური წყლის #54 ჭაბურღილიდან #59 ჭაბურღილის სატუმბ სადგურამდე არსებული, მინერალური წყლის მილსადენის გაფართოების
სამშენებლო სამუშაოების შესრულებაზე 

წარმოდგენილი ტექნიკური დავალების მიზანს წარმოადგეს შეირჩეს სამშენებლო კომპანია, რომელიც განახორციელებს ბორჯომის მინერალური წყლის #54 ჭაბურღილიდან #59 ჭაბურღილის სატუმბ სადგურამდე არსებული, მინერალური წყლის მილსადენის გაფართოების სამშენებლო სამუშაოებს, რომელიც ითვალისწინებს 2 ერთეული მაღალი წნევის პოლიეთილენის მილების გაყვანას დიამეტრი 75 მმ 4104 მეტრის სიგრძეზე. 

კომპანია ბორჯომმინწყლებს- IDS ბორჯომი საქართველოს მომზადებული აქვს ტექნიკური პროექტი და საპროექტო დოკუმენტაცია და ნებართვები, რომელთა შესაბამისადაც მშენებელმა კომპანიამ უნდა განახორციელოს სამშენებლო სამუშაოები. შერჩეულმა მშენებელმა კომპანიამ უნდა უზრუნველყოს თავისი რესურსების მობილიზება, სამშენებლო სამუშაოების განხორციელება მაღალი ხარისხით მოცემული ტექნიკური პროექტის შესაბამისად დადგენილ ვადებში, განახორციელოს მილების ტესტირება და გადაცემა დამკვეთი ორგანიზაციისათვის ექსპლუატაციაში მისაღებად. 


ზოგადი ინფორმაცია პროექტის შესახებ 

მილსადენი განკუთვნილია მინერალური წყლის გადასატუმბად. წარმოდგენილი პროექტი ითვალისწინებს ბორჯომის #54 საექსპლუატაციო ჭაბურღილის ტერიტორიიდან (საკ. კოდი 64.23.01.150) დაკავშირებას ბორჯომის #59 ჭაბურღილის ტერიტორიაზე მდებარე სატუმბ სადგურთან (საკ. კოდი 64.23.01.153). პროექტის გაფართოების მიზანს წარმოადგენს #54 ჭაბურღილიდან მოპოვებული მინერალური წყლის მიწოდება #59 სატუმბ სადგურზე და შემდგომ ჩამომსხმელ ქარხნებში. მილსადენის გაფართოების საშუალებით უნდა შემცირდეს მინერალური წყლის დანაკარგები, უზრუნველყოფილი იქნას წყლის უმაღლესი ხარისხის შენარჩუნება და გაუმჯობესდეს წყლის მიმწოდი ინფრასტრუქტურის ჰიდრავლიკური პარამეტრები. 

დღეისათვის არსებული მილსადენი გაყვანილი იქნა მე-20 საუკუნის 80-იან წლებში, იმ დროისათვის მილსადენი უზრუნველყოფდა არსებული ჭაბურღილის მომსახურებას. შემდგომ პერიოდში მიმდინარეობდა ბორჯომის მინერალური წყლის საბადოს კვლევები  რის შედეგადაც გაზიარდა სახელმწიფოს მიერ დამტკიცებული მარაგები, ასევე შეიცვალა საბადოს ექსპლუატაციის პირობები; შესაბამისად საჭირო გახდა მილსადენის გაფართოვება. პირველი მილსადენის გაყვანის შემდეგ, მოხდა ლიკანის უბნის მნიშვნელოვანი განაშენიანება, ინფრასტრუქტურის მოწყობა, ახალი ღობეების მშენებლობა, გზისა და წყლის/კანალიზაციის სისტემების შეცვლა გაფართოება, ხოლო გარკვეულ მონაკვეთებზე ახალი ქსელის გაყვანა. ასევე მოხდა უბნის გაზიფიკაცია და ოპტიკურ ბოჭკოვანი კაბელების გაყვანა და გზის საფარის ასფალტის ფენით მოწყობა. 

მილსადენის გაფართოებისათვის კორიდორის გარკვეულ მონაკვეთებზე საჭირო გახდა არსებული ტრანშეიდან დაცილება, მასთან მისვლადობის შეზღუდვის და არსებული ინფრასტრუქტურის გამო, ზოგ მონაკვეთებში გზის გვერდულები სრულად ათვისებულია და არსებულ ტრანშეაში ახალი მილების გაყვანა პრაქტიკულად შეუძლებელია. ასევე მნიშვნელოვანია, რომ მილსადენის გაყვანის შემდგომ მოხდა მიწის ნაკვეთების საკუთრებაში რეგისტრაცია, შესაბამისად გაფართოების პროექტის განხორციელება ასეთ უბნებზე არსებული მილსადენის კორიდორში დღეისათვის შეუძლებელია. პროექტირებისას, მილსადენის  მონაკვეთების მიხედვით შერჩეულ იქნა სხვადასხვა მიდგომა, კერძოდ მილსადენები გაყვანილ უნდა იქნას გზის საფარის ქვეშ, მისი გაჭრით და შემდგომი აღდგენით. 
რაზმაძის ქუჩაზე (ყოფილი სოფელ ლიკანის ტერიტორიაზე) გზის საფარი ძალიან ვიწროა, შესაბამისად ტრანშეის გაყვანის შემდეგ დაგეგმილია გზის საფარის ასფალტის ზედა ფენით დაფარვა სავალი გზის მთელ სიგანეზე.

ბორჯომი ახალციხის საავტომობილო გზის შემთხვევაში, მილსადენის გაყვანა ტროტუარზე შეუძლებელი გახდა, რადგან ამ უბანზე გაყვანილია ოპტიკურ ბოჭკოვანი ხაზი, რომლის დაზიანების გარეშე მილსადენის გატარება შეუძლებელია, შესაბამისად მიღებულ იქნა გადაწყვეტილება, რომ ტრანშეა გაყვანილ იქნას გზის სავალ ნაწილზე, მისი შემომსაზღვრელი ტროტუარის ახლოს (დაცილება ტროტუარის ფილებიდან მინიმუმ 20-30 სანტიმეტრი) და შემდგომ გზის საფარის აღდგენა არსებული გზის სტანდარტების გათვალისწინებით. შესაბამისად მოხდება ტრანშეის გაჭრა და შემდგომ ასფალტბეტონით შევსება. 

ხაშური ახალციხის გზის გადაკვეთა მოხდება მიმართული, ჰორიზონტალური ბურღვის გამოყენებით შესაბამისად გზის საფარის დაზიანებას ადგილი არ ექნება. 

მილსადენის გაფართოების პროექტში გათვალისწინებულია ყველა რეგისტრირებული კერძო ნაკვეთი და პროექტით გათვალისწინებული კორიდორი მთლიანად გვერდს უვლის რეგისტრირებულ და სხვა კერძო მფლობელობაში მყოფ ნაკვეთებს. 

‘ბორჯომი -ლიკანი ინტერნეიშენალი’-ს ტერიტორიაზე, კი მილსადენი მთლიანად განთავსებული იქნება არსებული მილსადენის არსებულ კორიდორში. 

პროექტით გათვალისწინებული ახალი მილსადენების კორიდორი დაყოფილია 3 ნაწილად:
1. #54 ჭაბურღილიდან ბორჯომი-ახალციხის საავტომობილო გზის გადაკვეთის ჩათვლით.  მონაკვეთის სიგრძეა 1957 მეტრი, რომლისგანაც პირველი 700 მეტრი განთავსებულია გრუნტის გზის გვერდულზე, 600 მეტრის შემდგომ, გადადის არსებულ მცირე ზომის მილ ხიდზე. 0.7 კმ ნიშნულიდან მილსადენი გადის ასფალტირებული გზის ქვეშ გზის ცენტრალური ხაზიდან მარჯვენა მხარეს. აღნიშნულ კორიდორის ძირითადი სიგანე არის 0.4 მეტრი, სიღრმე - 1 მეტრი. ტრანშეაში განთავსდება 2 ერთეული მილი, რომელიც დაიფარება ქვიშის ფენით, ხოლო ფენაზე განთავსდება სპეციალური მანიშნებელი ლენტი. მონაკვეთის დასაწყისია მინერალური წყლის გამომსვლელი წერტილი #54 ჭაბურღილის ტერიტორიაზე და სრულდება საავტომობილო გზის გადაკვეთის შემდეგ დაპროექტებულ ჭაში.  ამ მონაკვეთზე გათვალისწინებულია ასფალტის საფარის სრული აღდგენა გზის მთელ სიგანეზე 5 სმ-იანი ასფალტბეტონის ფენით. 
2. ბორჯომი - ახალციხის საავტომობილო მაგისტრალის კვეთიდან მის გასწვრივ მესხეთის ქუჩის #16-მდე.  –  მონაკვეთის სიგრძე შეადგენს 1973 მეტრს, იწყება კნ 1+957 ზე მდებარე  საპროექტო ჭიდან, სადაც განლაგებულია მინერალური წყლის დამცლელი და სრულდება კნ 3+930. ნიშნულზე კნ 2+730 გათვალისწინებულია ვანტუზის ჭის მოწყობა ტროტუარის გაფართოებულ ნაწილზე. მილსადენი მთლიანად განლაგებულია გზის სავალი ნაწილის კიდეზე, ტროტუარიდან 0.2 მეტრის დაცილებით. ტრანშეის გაყვანა გათვალისწინებულია ვიწყო ჩამჩიანი ექსკავატორით, ასფალტის ჭრით. ვანტუზის ჭის მოსაწყობად მილსადენი გადადის ტროტუარის გაფართოებულ ნაწილზე. მილების ტროტუარზე შესვლისა და გამოსვლისათვის მოხდება ტროტუარის 20 მეტრის დემონტაჟი და ხელახალი მონტაჟი. მილსადენი მიუყვება მესხეთის ქუჩას, და #16-ის (სასტუმრო ლიკანი სპა) შუა ნაწილამდე სადაც სრულდება ნიშნულზე კნ 3+930-ზე განლაგებულ ჭაში.  
მონაკვეთზე გათვალისწინებულია ტრანშეის შევსება კომპაქტირებით და შემდგომ ასფალტბეტონის ფენის აღდგენით ტრანშეის გასწვრივ. 
3. მონაკვეთი მესხეთის #16-დან #59 სატუმბ სადგურამდე.  მონაკვეთის სიგრძე არის 174 მეტრი და მოიცავს კნ 3+930-დან კნ 4+104-მდე. მონაკვეთი იწყება გზის გვერდულზე განლაგებულ ჭაში და „ბორჯომი -ლიკანი ინტერნეიშენალი“-ს ტყით დაფარულ ტერიტორიაზე მიუყვება არსებული მილსადენის კორიდორს. #59 სატუმბ სადგურში მილსადენი სრულდება მინერალური წყლის გადამრთველ ფარზე. 

მილსადენების სისტემის სამუშაო წნევა შეადგენს 12 ატმოსფეროს, ხოლო გამოყენებული იქნება 20 ატმოსფეროზე გათვლილი მილები. კერძოდ, საპროექტოდ არჩეული იქნა გერმანული ბრენდის, "Egeplast"-ის მილსადენები, SDR9 - PN20 - EN12201, SLM® 3.0 - TW PE100-RC 75. მილები მოწოდებული იქნება დამკვეთის მიერ, 250 ან 500 მეტრიანი ხვიებით, თავისი გადაბმებითა და ფიტინგებით. მილები დასაწყობდება ბორჯომში, ჭაბურღილის მიმდებარე ტერიტორიაზე, საიდანაც გატანილი უნდა იქნას კონტრაქტორის მიერ. 


შესასრულებელი სამუშაოს აღწერა

მონაკვეთი 1- #54 ჭაბურღილიდან ბორჯომი-ახალციხის საავტომობილო გზის გადაკვეთის ჩათვლით.  

როგორც ზემოთ არის აღნიშნული, მილსადენის აღნიშნული მონაკვეთის სიგრძე შეადგენს 1957 მეტრს. კორიდორი მთლიანად გადის ყოფილის სოფელ ლიკანის ტერიტორიაზე, დღეისათვის ქ. ბორჯომის რაზმაძის ქუჩაზე. მილსადენის საწყისი 700 მეტრიანი მონაკვეთის გაყვანა გათვალისწინებულია საავტომობილო გზის გვერდულზე, გრუნტში. ტრანშეის სიღრმე გათვალისწინებულია 1 მეტრით, ჭრილში მილსადენის ქვეშ ეწყობა 10 სმ სისქის ქვიშის სადები, ხოლო მილსადენების თავზე 20 სმ ქვიშის ბალიში, რომლის ზემოდანაც განთავსდება მილსადენების მოსანიშნი სპეციალური ლენტი. ტრანშის ექსკავაცია შესაძლებელია ექსკავატორით, გრუნტის დასაწყობებით თხრილის მიმდებარედ შემდგომი შევსებისათვის. მონაკვეთის სიგანე მშენებელს საშუალებას აძლევს რომ სამუშაოები ჩატარდეს საგზაო მოძრაობის შეფერხებების გარეშე. 

მონაკვეთის დასაწყისში ხდება ხევის გადაკვეთა, სადაც გათვალისწინებულია მილსადენების გატარება ფოლადის ან პოლიმერულ გარსაც მილში, რეკომენდებულია ფოლადის გარსაცმის გამოყენება, თუმცა დამკვეთთან შეთანხმებით შესაძლებელია პოლიმერული დამცავი მილის გამოყენებაც. შემდგომ ნიშნულზე 0+080 გზის მარცხენა მხარეს ჩამოდის მცირე ხევი, რომელიც კვეთს არსებულ გრუნტის გზას. ამ მონაკვეთზეც გათვალისწინებულია მილსადენების დაცვა გარსაცმი მილის საშუალებით.  

0+235 - 0+250 მონაკვეთზე, გზის გვერდული წარმოდგენილია რბილი გრუნტით, მილსადენების დაცვის მიზნით ამ მონაკვეთზე გათვალისწინებულია გვერდულის მოზვინვა ბალასტით კომპაქტირებით რაც უზრუნველყოფს მილსადენის ადექვატურ დაცვას. ნიშნულზე 0+315 - 0+330 გათვალისწინებულია მდინარის გადაკვეთა. პროექტი ითვალისწინებს გადაკვეთას ჰორიზონტალური ბურღვის საშუალებით, თუმცა პირობები ასევე იძლევა საშუალებას რომ თხრილი გაყვანილ იქნას ზედაპირული ექსკავაციით, შემდგომი მილის გატარებით  გარსაცმ მილში. შემდგომ 0+580-მდე მილსადენი მიუყვება არსებული გზის გვერდულს, ამ მონაკვეთზე რაიმე დაბრკოლებები ან კომუნიკაციები მოსალოდნელი არ არის.  0+580-ნიშნულზე გათვალისწინებულია მდინარის გადაკვეთა ღია ტრანშეის მეთოდით. წყლის რაოდენობა ზაფხულის პერიოდში დიდი არ არის. 

0.7 კმ ნიშნულიდან მილსადენი გადის ასფალტირებული გზის ქვეშ გზის ცენტრალური ხაზიდან მარჯვენა მხარეს. მონაკვეთზე არის გარე განათების ბოძები, თუმცა სამუშაოების განხორციელების პროცესში ზემოქმედება ინფრასტრუქტურაზე არ არის მოსალოდნელი; ყველა კომუნიკაცია მიწისზედაა. 0+700 ნიშნულიდან იწყება ასევე ბუნბერივი აირის ,მილსადენი, თუმცა მილსადენი მიწისზედაა და ზემოქმედება  არ არის მოსალოდნელი. მშენებლობის პროცესში კონტრაქტორმა უნდა გაითვალისწინოს არსებული ინფრასტრუქტურის მიმართ არსებული სპეციფიური მოთხოვნები. 
0+800 ნიშნულიდან იწყება დასახლებული ზონა, შესაძლოა მიწის ქვეშ არსებობდეს რაიმე კომუნიკაციები? თუმცა ამის შესახებ ინფორმაცია არ არსებობს. ტრანშეის გაყვანა უნდა მოხდეს ფრთხილად, ხოლო იმ შემთხვევაში თუ დაზიანდა არსებული კომუნიკაციები, მათი აღდგენა დაუყოვნებლივ უნდა შესრულდეს. ნიშნულიდან 1+180, გზის შუა და მარცხენა ნაწილში გაყვანილია საკანალიზაციო შემკრები ხაზი, რომელიც აღჭურვილია საკანალიზაციო ჭებით, თუმცა ჭებს შორის მანძილი საკმაოდ დიდია. მილსადენის კორიდორი განლაგებულია გზის მარჯვენა ნაწილზე , შესაბამისად მანძილი საკანალიზაციო შემკრებამდე აღემატება 1 მეტრს. მნიშვნელოვანია აღინიშნოს, რომ საკანალიზაციო მილი უფრო მაღალ ნიშნულზე ვიდრე გზის მარჯვენა მხარეს მდებარე სახლები, შესაბამისად მიერთებები საკანალიზაციო სისტემაზე სავარაუდოდ მხოლოდ მარცხენა მხრიდანაა მოსალოდნელი. 

1+465 - 1+480 გათვალისწინებულია მილსადენების გაყვანა არსებულ ხიდზე მიმაგრებით. მილსადენების მიმაგრება მოხდება ხილის მაჯვენა მხარეს.

შემდგომი მონაკვეთი ვიწრო გზის მონაკვეთია, სადაც მილსადენის გაყვანა უნდა განხორციელდეს უმოკლეს დროში, ტრანსპორტის მოძრაობა უზრუნველყოფილი უნდა იქნას ალტერნატიული გზის გამოყენებით, თუმცა მისასვლელი გზები არსებულ სახლებამდე მაქსიმალურად უნდა იქნას უზრუნველყოფილი. ასევე მნიშვნელოვანია ნიშნულზე 1+900 არსებული გზაჯვარედინის ოპერირება შეზღუდვების გარეშე, გზაჯვარედინი საკმაოდ განიერია და შესაძლებელია ტრანშეისა და საცავი მილის გაყვანა ნაწილობრივი გადაკეტვის მეთოდით. 

მილსადენის მონაკვეთი სრულდება ბორჯომი - ახალციხის გზის გადაკვეთით. გადაკვეთა უნდა შესრულდეს მიმართული ჰორიზონტალური ბურღვის მეთოდით. ბურღვის დანადგარი შესაძლებელია განთავსდეს რაზმაძის ქუჩის მხრიდან, სადაც არსებობს დანადგარისათვის განთავსების ადგილი, ხოლო მდინარე მტვრის მხარეს მილსადენები გამოვა არსებული ვაკისის ფერდზე. ამ წერტილში გათვალისწინებულია ანაკრები რკინაბეტონის დამცლელი ჭის მოწყობა დრენაჟით მდინარე მტკვრის მხარეს. შესაძლებელია ასევე ჭის ადგილზე მშენებლობა, რაზეც მშენებელმა უნდა მიიღოს შეთანხმება დამკვეთთან.  დამცლელი ჭის გვერდზე უნდა მოხდეს მილსადენების გაყვანა გარსაცმი მილით, თბოიზოლაციით გაყინვის თავიდან ასაცილებლად. გარსაცმი მილით მოხდება არსებული მცირე ხევის გადაკვეთა რკინაბეტონის საძირკვლებზე და მილსადენი შევა არსებული ბეტონის სტრუქტურის ქვეშ - ამ წერტილიდან იწყება მილსადენის მეორე მონაკვეთი.

როგორც ზემოთ არის აღნიშნული, რაზმაძის ქუჩის მონაკვეთზე გასათავლისწინებელია არსებული კომუნიკაციები. მონაცემებით ყველა არსებული კომუნიკაცია საკანალიზაციო სისტემის გარდა მიწისზედაა, თუმცა აუცილებლად გასათვალისწინებელია არსებული შეთანხმებების ტექნიკური პირობების დაცვა, ქსელების წარმომადგენლებისა და ადგილობრივი მოსახლეობის გარფთხილება, ახლო კომუნიკაცია მილსადენის გაყვანის პროცესში, საავტომობილო მოძრაობის მართვა, შეზღუდული მისვლადობის უბნებზე სამუშაოების ძალიან ეფექტური მართვა ადგილობრივ მოსახლეობაზე ზემოქმედების მინიმუმამდე დაყვანის მიზნით და ა.შ. მნიშვნელოვანია ის ფაქტი, რომ მშენებლობის დასრულებისას, მშენებელმა კომპანიამ უნდა უზრუნველყოს ტრანშეის შევსება კომპაქტირებით, ვაკისის აღდგენა და გზის ასფალტირებული მონაკვეთზე ასფალტის ფენით დაფარვა მთელი გზის სიგანეზე არსებული სტანდარტების და სპეციფიკაციების შესაბამისად. 


მონაკვეთი 2- ბორჯომი - ახალციხის საავტომობილო მაგისტრალის კვეთიდან მის გასწვრივ მესხეთის ქუჩის #16-მდე.  

აღნიშნული მონაკვეთი მთლიანად მიუყვება ბორჯომი ახალციხის საავტომობილო გზას და გადის გზის სავალი ნაწილის მარჯვენა კუთხეში, არსებული ფეხით მოსიარულეების ბილიკის კიდიდან (ბორდიურის ფილა) მინიმუმ 20 სმ-ის დაცილებით. სამუშაოები უნდა შესრულდეს საგზაო დეპარტამენტთან არსებული ტექნიკური პირობის შესაბამისად. სულ მონაკვეთის სიგრძე შეადგენს 1973 მეტრს. სამუშაოები უნდა შესრულდეს საგზაო დეპარტამენტთან და საპატრულო პოლიციასთან შეთანხმებით. კერძოდ სამუშაოს ხანგრძლივობა და გრაფიკი უნდა შეთანხმდეს როგორც დეპარტამენტთან ასევე მოვლა-შენახვაზე პასუხისმგებელ კომპანიასთან, რომელსაც EGIS International-ი წარმოადგენს. სამუშაოების დასრულებისთანავე ინფორმაცია უნდა მიეწოდოს საგზაო დეპარტამენტს (დეტალური ინფორმაცია მოცემულია თანდართულ ტექნიკურ პირობებში.

გზის საფარის ქვეშ მილსადენების ჩაღრმავება შეადგენს 1.2 მეტრს. სირთულეს წარმოადგენს გზის არსებული საფარის სისქე, რომელიც გარკვეულ მონაკვეთებში საკმაოდ დიდია. აღნიშნულ გზაზე ჩატარებულია დიდი მოცულობის გზის სარემონტო სამუშაოები და ასფალტის საფარის სისქე საკმაოდ დიდი, რაც გათვალისწინებული უნდა იქნას ასფალტის საფარის მოხსნის სამუშაოებში და მოხსნილი ასფალტის ფენის განთავსების საკითხში. . 

მილსადენებს გაყვანის შემდეგ უნდა მოხდეს ტრანშეის სრული აღდგენა არსებულ მდგომარეობამდე და ასფალტბეტონის ფენით დაფარვა. მშენებელი პასუხისმგებელია რომ აღმოფხვრას თავისი ხარჯებით გზის საფარის ნებისმიერი ხარვეზი, რომელიც წარმოიქმნება აღდგენილ ზოლში 1 წლის განმავლობაში.

მილსადენის 2+720 მეტრი ნიშნულზე გათვალისწინებულია სარეგულაციო/ საინსპექციო ჭის მოწყობა, რომელშიც სამონტაჟო სამუშაოების დროს გაივლის 2 ერთეული მილი, ხოლო საჭირო აღჭურვილობა დამონტაჟდება დამკვეთის მიერ მილსადენების ექსპლუატაციის პროცესში მიღებული გადაწყვეტილებების შესაბამისად. 


მონაკვეთი 3-მონაკვეთი მესხეთის #16-დან #59 სატუმბ სადგურამდე.  .  

მონაკვეთის სიგრძე არის 174 მეტრი და მოიცავს კნ 3+930-დან კნ 4+104-მდე. მონაკვეთი იწყება გზის გვერდულზე განლაგებულ ჭაში და გაივლის „ბორჯომი -ლიკანი ინტერნეიშენალი“-ს ტყით დაფარულ ტერიტორიაზე. მილსადენის კორიდორი მთლიანად მიუყვება  არსებული მილსადენის კორიდორს.

მილსადენის აღნიშნული მონაკვეთის გაყვანა შესაძლებელია განხორციელდეს ხელით, ან მცირეგაბარიტიანი ტექნიკის გამოყენებით. მილსადენის კორიდორში არ არსებობს ხე-მცენარეების მოჭრის საჭიროება. მილსადენი ჩაიდება გრუნტში, მონაკვეთზე მნიშვნელოვანი კომუნიკაციების გადაკვეთის საჭიროება არ არსებობს. 

მილსადენი სრულდება  #59 სატუმბ სადგურში, დამკვეთის მიერ მითითებულ ადგილზე, რომელიც შემდგომში შეუერთდება არსებულ წყლის გადასატუმბი სისტემას. მნიშვნელოვანია აღინიშნოს რომ დამკვეთი პასუხისმგებელია მილსადენის მიყვანაზე  მინერალური წყლის გადამრთველ ფარამდე, სადაც ის მიუერთდება უჟანგავი ფოლადის გამოყენებით დამზადებულ სისტემას. 


დოკუმენტაციის მომზადება

კონტაქტორი ვალდებულია მამზადოს ტექნიკური და ფინანსური წინადაება, რომელიც დაფუძნებული იქნება საპროექტო დოკუმენტაცია, გაითვალისწინებს ნახაზებსა და პროექტის განმარტებით ბარათს, ასევე ყველა შეთანხმებასა და პირობას რომელიც შესულია სამშენებლო ნებართვის დოკუმენტების პაკეტში და შესულია პროექტის დოკუმენტაციაში. 
კონტრაქტორმა თავისი რესურსებისა და სამუშაო ძალის გათვალისწინებით უნდა დააზუსტოს პროექტის განხორციელების გრაფიკი და მეთოდოლოგია, რომლის მიხედვითაც დაიგეგმება და ჩატარდება რეალური სამუშაოები. აღნიშნული გრაფიკი წარმოადგენს კონტრაქტის განუყოფელ ნაწილს და შესრულებული უნდა იქნას კონტრაქტორის მიერ. 

სამუშაოების დასრულების შემდეგ, კონტრაქტორმა უნდა განახორციელოს მილების ტესტირება ჰერმეტულობაზე, მათი შემოწმება უნდა მოხდეს აპრობირებული ტექნოლოგიის გამოყენებით. წნევით ტესტირების ანგარიში დამატებით უნდა იქნას წარმოდგენილი დამკვეთისათვის. წნევით ტესტირების  შესახებ კონტრაქტორმა დამკვეთს უნდა აცნობოს 5 დღით ადრე, რათა დამკვეთმა მოახდინოს თავისი რესურსების მობილიზაცია ტესტირების პროცესში ზედამხედველობის გასაწევად. 

სამშენებლო სამუშაოების დასრულებისთვის კონტრაქტორმა უნდა მოამზადოს ნახაზების პაკეტი რეალურად აშენებული სტრუქტურების აღწერით, კორიდორი აგეგმილი უნდა იქნას კორსის სისტემნის გამოყენებით და მილსადენის შეიპ ფაილები უნდა შეესაბამებოდეს მილსადენის ექსპლუატაცია რეგისტრაციისათვის საჭირო მოთხოვნებს. 


საპროექტო სამუშაოების განხორციელების ვადები
მიმდინარე ტექნიკური დავალებით გათვალისწინებული სამუშაოების განხორციელება დაგეგმილია 2023 წლისათვის, ამასთანავე, მილსადენის მონაკვეთი ბორჯომი-ახალციხის საავტომობილო გზის მონაკვეთი უნდა დასრულდეს 2023 წლის 31 აგვისტომდე. უპირატესობა მიენიჭებათ კანდიდატებს, რომლებიც შეძლებენ სამუშაოების შესრულებას შემჭიდროვებულ ვადებში, თუმცა ვადები არგუმენტირებული უნდა იყოს სამუშაოების შესრულების დეტალური გეგმით.



დამატებითი კითხვების ან დაზუსტებების შემთხვევაში გთხოვთ მოგვმართოთ.

ვახტანგ შარაშენიძე,
 სს ბორჯომმინწყლები
ლაშა გვაზავა 
IDS ბორჯომი საქართველო,

მისამართი:IDS ბორჯომი საქართველო,
თბილისი, ბიძინა კვერნაძის ქუჩა N 10

სს ,,ბორჯომმინწყლები“
ბორჯომი, ბარათაშვილის ქუჩა N5

